
Sandakan: Satu sindiket da-
ri Filipina yang menyasar-
kan beberapa lokasi di negeri
ini untuk mencuri kulit kayu
tangar berjaya dikesan Ja-
batan Perhutanan Sabah
(JPS).

Ketua Konservator JPS
Frederick Kugan berkata,
sindiket itu didapati menya-
sarkan empat daerah yang

KULIT kayu tangar yang dirampas daripada remaja berkenaan.

Sindiket asing curi
kulit kayu tangar

terletak di pesisir pantai Sa-
bah seperti di Kinabatangan,
Beluran, Pitas dan Kudat .
Menurutnya, lokasi berke-
naan seperti Sungai Pitas,

Sungai Inarab di Pitas,
Sungai Sugut, perairan Pu-
lau Jambongan di Beluran,
pesisir perairan Pulau Bangi
di Kudat dan Kuala Meruap
di Kinabatangan.

“Lokasi ini sangat padat
dengan spesies kayu tangar
dan kulit kayu ini sesuai un-
tuk dijadikan pewarna pa-
kaian serta digunakan dalam
industri minuman.

“Modus operandi pencuri
adalah menyelinap masuk
secara haram di semua lo-
kasi sasaran.

“Kami percaya terdapat
pembabitan orang tempatan
yang bertindak sebagai da-
lang untuk sindiket ini,” ka-
tanya dalam satu kenyataan
media semalam.

Frederick berkata, tangka-
pan yang terbaru memba-
bitkan kes itu berjaya dibuat
pada 7 Ogos lalu.

“Dalam kes itu, seorang
remaja berusia 16 tahun
yang berasal dari Taganak,
Filipina ditahan di Hutan
Simpan Trusan, Kinabata-
ngan ketika memunggah ku-
lit kayu tangar ke dalam
bot.

“Remaja itu ditahan ber-
sama 950 kilogram kulit ka-
yu tangar. Anggaran kayu ta-
ngar yang ditumbangkan
suspek ini adalah lebih ku-
rang 170 pokok dengan ke-
luasan lebih kurang dua hek-
tar,” katanya.

Menurutnya, remaja itu
ditahan kerana disyaki me-
lakukan kesalahan mengik-
ut Seksyen 30(1)(g) Enak-
men Hutan 1968 iaitu me-
miliki barangan hutan (kulit
kayu tangar) secara tidak

